
Nd. 476. Frumvarp til laga [85. mál]
um breyting it lögum nr. 56 25. maí 1949, um eyðingu refa og minka.

(Eftir 2. umr. í Nd.)

1. gr.
í stað orðanna "til grenjavinnslu" í 2. málsl. 4. gr. laganna kemur: til vinnslu

grenja og minkabæla.

2. gr.
Orðin "og sömu upphæð fyrir hvern mink" í 8. gr. laganna falla niður.

3. gr.
Í stað 11. gr. laganna koma sex nýjar greinar, og breytist greinatalan sam-

kvæmt því:
ll. (11. gr.) Frá 1. janúar 1951 skal minkaeldi með öllu bannað í landinu, og skal

öllum aliminkum lógað fyrir þann tíma. Ríkissjóður greiðir eigendum minka-
búa bætur fyrir tjón, er af banni þessu leiðir, samkvæmt mati þriggja dóm-
kvaddra manna.

b. (12. gr.) Sérstakar ráðstafanir skulu gerðar til útrýmingar villiminka.
e. (13. gr.) Skylt er hreppsnefndum á þeim svæðum, þar sem vart hefur orðið

villiminkn, að gera skýrslur um útbreiðslu þeirra og dvalarstaði, eftir því sem
unnt er. Sama skylda til skýrslugerðar hvílir á bæjarstjórnum. Skýrslur þessar
skulu sendar hlutaðeigandi sýslumanni, bæjarfógeta og i Reykjavík lögreglu-
stjóra.

d. (14. gr.) Sýslumaður, bæjarfógeti eða í Reykjavík lögreglustjóri ákveða. hver í
sínu lögsagnarumdæmi, að fram fari að minnsta kosti tvisvar á ári, að vetrar-
og vorlagi, allsherjar útrýming á þeim svæðum, þar sem villiminka hefur orðið
vart.

Sýslumaður, bæjarfógeti eða lögreglustjóri ákveða hverju sinni, hvenær
útrýming skuli fara fram.

Hreppsnefnd eða bæjarstjórn sjá um framkvæmd útrýmingar inn ur eftir fyrir-
lagi sýslumanns, bæjarfógeta eða lögreglustjóra.

Nú verður vart vílliminka, eftir að allsherjar útrýming fór fram, og er
hreppsnefnd eða bæjarstjórn þá skylt að sjá um, að þeir menn, sem til þess hafa
verið ráðnir, vinni að útrýmingu dýranna.

e. (15. gr.) Nú vinna menn vífliminka, án þess að þeir hafi verið ráðnir til þess,
og skulu þeir rá verðlaun, allt að 60 kr. fyrir hvert dýr, sem unnið er, og hefur
oddviti eða bæjarstjóri og í Reykjavík bæjargjaldkeri á hendi greiðslu verðlaun-
anna.

f. (16. gr.) Skylt er mönnum að hlíta fyrirmælum hreppsnefndar eða bæjarstjórnar
um útrýmingu villiminka, enda fái þeir greiðslu fyrir starfa sinn samkvæmt
ákvæðum reglugerðar, er landbúnaðarráðuneytið setur. Auk þeirrar greiðslu, sem
hér um ræðir, er heimilt að greiða þessum mönnum allt að 20 kr. þóknun fyrir
hvert dýr, sem þeir vinna.

g. Fyrirsögn III. kafla laganna verði: Útrýming minka.

4. gr.
Aftan við 12. gr. laganna bætist:
Bæjarstjórnir skulu fá kostnað við eyðingu' villiminka endurgreiddan úr ríkis-

sjóði að % hlutum.


